
Semua Ketua Setiausaha Kementerian
Semua Ketua Jabatan Persekutuan

Tuan,

PELAKSANAAN URUSAN PERTUKARAN DALAMAN/ PUSINGAN KERJA
BAGI PEGAWAI PERKHIDMATAN GUNASAMA PERSEKUTUAN YANG
BERKHIDMAT DI BAHAGIAN PEMBANGUNAN DAN PEROLEHAN

Adalah saya dengan hormatnya merujuk kepada perkara yang tersebut di atas.

2. Adalah dimaklumkan bahawa, Jabatan ini mengambil perhatian serius
berhubung dengan Laporan Ketua Audit Negara Tahun 2008 yang telah
dibentangkan di Parlimen pada 19 Oktober 2009. Antara aspek yang mendapat
perhatian Ketua Audit Negara ialah projek pembangunan dan urusan-urusan yang
melibatkan perolehan aset atau perkhidmatan.

3. Sehubungan dengan itu, sebagai langkah susulan, Jabatan ini berpandangan
penempatan pegawai-pegawai yang sedang berkhidmat di Bahagian
Pembangunan dan Perolehan hendaklah dikaji semula. Oleh yang demikian, Ketua
Jabatan hendaklah mengambil tindakan untuk mengenal pasti dan melaksanakan
urusan penempatan pegawai selaras dengan perengan 5(i) Pekeliling
Perkhidmatan Bilangan 3 Tahun 2004 mengenai Panduan Pertukaran
Pegawal Awam Iaitu, "Ketua Jabatan boleh menggunakan dasar pertukaran
dengan menukarkan pegawal yang telah berkhidmat sekurang-kurangnya 3 tahun
tetapi tidak melebihi 5 tahun di suatu jawatan yang diklasifikasikan sebagai
jawatan sensitif”,

4. Jabatan ini bersedia membantu sekiranya pegawai berkenaan perlu
ditempatkan ke Kementerian/ Jabatan lain. Urusan pertukaran tersebut hendaklah
mula berkuatkuasa pada 1 Januari 2010 sehingga 1 Mac 2010 dan pihak
tuan juga dipohon untuk memaklumkan Jabatan ini.

(Sila catatkan rujukan Jabatan ini apabila berhubung)

5. Jabatan ini berharap agar urusan pertukaran ini diberi perhatian oleh pihak
tuan. Kerjasama tuan dalam perkara ini diucapkan ribuan terima kasih.

Sekian.

" BERKHIDMAT UNTUK NEGARA ™

Saya yang menurut perintah,

t

(DATO’ DR. MOHD AZHAR HJ. YAHAYA)

Pengarah,
Bahagian Perkhidmatan
b.p: Ketua Pengarah Perkhidmatan Awam

